
ᑭᑭᐠᐡᑿᐘᓱᐏᐣ, ᐘᐸᒪᐘᓱᐏᐣ ᐁᑿ ᑲᐸᒥᐦᐊᑲᓄᐨ ᐅᐡᑭᓂᐦᑕᐏᐠ 

ᒣᑿᐨ COVID-19 ᑲᒥᐡᑌᐦᓭᐠ 

ᒋᐡᑕᐦᐃᑫᐏᓇᐣ ᐃᐍ ᐅᒋ COVID-19 

ᑲᑭᑭᐡᑿᐘᓱᐘᐨ ᐊᐏᔭᐠ ᐅᒋ ᓇᑭᓭᓂ ᒋᐏᒋ ᑭᒋ ᐊᑯᓯᐘᐨ ᐃᐍᓂ ᐅᒋ COVID-19᙮ ᓇᑿᐣ ᐃᑵᓂᐘᐣ mRNA 

COVID-19 ᒋᐡᑕᐦᐃᑲᓇᐣ ᐁᒥᓄᓭᑭᐣ ᐃᑵᓂᐘᐠ ᐅᒋ ᑲᑭᑭᐡᑿᐘᓱᐘᐨ ᓇᐣᑕ ᑲᓄᓂᐦᐊᐘᓯᐘᐨ᙮ᒥᓯᐍ ᐊᐦᑭᐠ ᐅᐏᑕᒪᑫᐠ 

ᑲᔭᐱᑕᒧᐘᐨ ᐃᐍᓂ ᐅᒋ ᒋᐡᑕᐦᐃᑫᐏᓇᐣ ᐃᑭᑎᐘᐠ ᑲᑭᓇ ᑲᐃᔑᐸᐱᒥ ᒋᐡᑕᐦᐅᑎᓇᓂᐘᐠ ᒋᑭᔓᐟᔭᓂᐣ ᐃᑵᓂᐘᐣ 

mRNA ᒋᐡᑕᐦᐃᑲᓇᐣ ᑭᐡᐱᐣ ᐁᑭᑭᐡᑿᐘᓱᐘᓀᐣ ᓇᐣᑕ ᐁᓄᓂᐦᐊᐘᓯᔭᐣ᙮ ᑭᐡᐱᐣ ᐁᑲ ᐁᑭᓂᓂᑯᐘᓀᐣ ᐃᐍ mRNA 

ᒋᐡᑕᐦᐃᑲᐣ, ᑐᑲᐣ, ᐁᒪᒋᐡᑲᑯᔭᐣ ᐃᐍ, ᑭᑕᒪᒥᑐᓀᐣᑕᐣ ᑯᑕᐠ ᑲᐏᑕᐱᓂᑲᑌᐠ COVID-19 ᒋᐡᑕᐦᐃᑲᐣ᙮ 

ᑲᐏᐣ ᑫᑯᐣ ᒋᓇᑿᐠ ᐊᓂᑯ ᐃᑵᓂᐘᐣ ᒋᐡᑕᐦᐃᑲᓇᐣ, ᐃᑵᓂᐘᐣ ᑲᔦ COVID-19 ᒋᐡᑕᐦᐃᑲᓇᐣ, ᒋᐏᒋ ᒪᒋᓭᐠ ᐃᐍ 

ᑭᑭᐡᑿᐘᓱᐏᓂᐠ᙮  

 

ᑭᑭᐡᑿᐘᓱᐏᐣ 

ᑲᑭᑭᐡᑿᐘᓯᓇᓂᐘᐠ ᒣᑿᐨ COVID-19 ᑲᒥᐡᑌᐦᓭᐠ ᑕᑭᐏᒋ ᒥᔕᒣᐣᑕᑿᐣ᙮ ᐊᒥᐱᑯ ᐁᐃᓯᓭᐠ ᒋᒥᑯᐡᑲᑌᐣᒋᑲᑌᐠ ᐃᐍ 

ᑫᐃᔑ ᐸᑲᒥᐡᑲᐏᑯᔭᐣ ᐊᐍ ᐊᑯᓯᐏ ᒪᐣᒍᐡ ᒣᑿᐨ ᑲᑭᑭᐡᑿᐘᓱᔭᐣ ᐁᑿ ᐁᑲ ᒪᔑ ᑲᓂᐦᑕᐏᑯᐨ ᑭᓂᒐᓂᐡ᙮ 

ᓇᑿᐣ ᐁᐡᑲᒼ ᐁᐦᑕ ᑲᐃᓯᓭᐠ ᒋᐏᒋ ᐊᔓᐦᐃᑎᓇᓂᐘᐠ ᐃᐍ COVID-19 ᐊᐍ ᑭᓂᒐᓂᐡ ᒣᑿᐨ ᑲᑭᑭᐡᑿᐘᓱᔭᐣ᙮ 

ᒪᐘᐨ ᓄᑯᒥᑫ ᓇᑲᑕᐘᐸᒋᑫᐏᓇᐣ ᓇᑿᐣ ᐃᐍ COVID-19 ᑲᐏᐣ ᐯᔑᑿᐣ ᑲᑭᓇ ᒋᔑᐸᑲᒥᐡᑲᑫᒪᑲᑭᐣ 

ᑭᑭᐡᑿᐘᓱᐏᓂᐠ᙮ ᑕᑿᓄᐣ ᐊᑎᐟ ᑲᑭᒋᓀᐣᑕᑿᑭᐣ ᑫᑯᓇᐣ ᑫᒪᒥᑐᓀᐣᒋᑲᑌᑭᐣ, ᐃᑵᓂᐘᐣ ᑲᔦ: 

• ᑫᑭᐏᒋ ᐊᔓᐦᐃᑯᔭᐣ ᐃᐍ COVID-19 

• ᑫᑭᐏᒋ ᑭᒋ ᐊᑯᓯᔭᐣ ᓇᐣᑕ ᑫᐏᒋ ᑭᒋ ᐃᓯᓭᔭᐣ ᐃᐍ ᐅᒋ COVID-19 ᒣᑿᐨ ᑲᑭᑭᐡᑿᐘᓱᔭᐣ 

ᑭᒋ ᐃᓀᐣᑕᑿᐣ ᒋᐊᔭᒥᐦᐊᐨ ᐊᐍ ᒥᓄᔭᐏᐣ ᐸᒥᐦᐃᐍᐏᓂᐠ ᐅᑿᔭᑎᓇᒪᑫ᙮ 

ᑭᐡᐱᐣ ᐊᔓᐦᐃᑯᔭᐣ ᐃᐍ COVID-19 ᒣᑿᐨ ᐁᑭᑭᐡᑿᐘᓱᔭᐣ, ᑕᑭᐏᒋ ᓇᑭᓭ ᒋᑭᐏᒋ ᑭᒋ ᐊᑯᓯᔭᐣ ᓇᐣᑕ ᒋᐏᒋ ᑭᒋ 

ᐃᓯᓭᔭᐣ, ᐃᐍ ᑲᔦ ᐊᐦᑯᑲᓇᐍᓂᒥᑯᐏᓂᐠ ᐃᒪ ᐊᑯᓯᐏᑲᒥᑯᐠ ᒋᔓᓂᑯᔭᐣ᙮ 

ᑲᑭᐏᒋ ᑭᒋ ᐊᑯᓯᓇᓂᐘᐠ ᓇᐣᑕ ᑲᑭᐏᒋ ᑭᒋ ᐃᓯᓭᓇᓂᐘᐠ ᐃᔑᓇᑿᐣ ᐊᐘᓴᔑᒣ ᐁᐃᓯᓭᐠ ᐃᑵᓂᐘᐠ COVID-19 

ᑲᔭᔭᒋᓭᐘᐨ ᐊᑯᓯᐏ ᒪᐣᒍᔕᐠ᙮ ᒪᐘᐨ ᑭᒋᓀᐣᑕᑿᐣ ᒋᐱᒥ ᒣᒣᒋᑲᐦᐃᑯᔭᐣ ᑭᑭᑭᐡᑿᐘᓱᐏᓂᐠ ᒣᑿᐨ COVID-19, 

ᒥᓴᐘᐨ ᐃᐍ ᑐᒋᑲᑌᐠ ᐃᒪ ᒪᒪᑕᐘᐱᑯᐠ᙮ 

ᑲᔭᑿᐸᐣ ᐱᒥᐃᓯᓭᐏᓇᐣ 

ᐊᔭᐘᓀᐣ ᑭᐱᒥᐃᓯᓭᐏᓇᐣ, ᑕᑭᐏᒋ ᐃᓯᓭ ᒋᑭᐏᒋ ᑭᒋ ᐊᑯᓯᔭᐣ ᓇᐣᑕ ᒋᑭᐏᒋ ᑭᒋ ᐃᓯᓭᔭᐣ᙮ ᐅᑵᓂᐘᐣ ᐃᓯᓭᐏᓇᐣ 

ᑐᑲᐣ: 

• ᑲᐏᓂᓂᓇᓂᐘᐠ 

• ᔓᑲᐘᐱᓀᐏᐣ 

• ᑲᐃᐱᓭᓂᐠ ᑲᔭᐱᒋᐱᑌᓂᐠ ᐅᒥᐢᑷᐘᐣ  

• ᑲᑭᒋᐦᐊᐏᓇᓂᐘᐠ ᒣᑿᐨ ᑲᑭᑭᐡᑿᐘᓯᓇᓂᐘᐠ 

ᑭᐡᐱᐣ ᐊᔭᐘᓀᐣ ᑭᐱᒥᐃᓯᓭᐏᓇᐣ ᐁᑿ ᐁᑭᑭᐡᑿᐘᓱᔭᐣ, ᑭᑕ ᐊᒍᓇᐣ ᒋᑭᐏᒋ ᐊᑯᓯᔭᐣ ᐃᐍ COVID-19᙮ 

ᑲᓇᐍᓂᒥᑎᓯᐣ ᑭᐣ ᐁᑿ ᑯᑕᑭᔭᐠ ᐊᐏᔭᐠ 

ᒣᑿᐨ ᑭᑭᐡᑿᐘᓱᔭᐣ, ᑭᒋᓀᐣᑕᑿᐣ ᒥᔑᓂᐘᔦᐠ ᑫᑯᓇᐣ ᒋᑐᒋᑲᑌᑭᐣ ᑫᐏᒋ ᑲᓇᐍᓂᒥᑎᓯᓇᓂᐘᐠ, ᐊᓂᑯ ᐁᐃᔑᓭᑵᐣ 

ᐃᐍ ᑭᒋᐡᑕᐦᐅᑯᐏᐣ, ᑐᑲᐣ:  

• ᒋᐡᑕᐦᐅᑯᔭᐣ ᐃᐍ mRNA ᒋᐡᑕᐦᐃᑲᓇᐳ 

• ᑭᑭᐡᑲᒪᐣ ᐊᑯᐏᐣᑵᐱᓱᐣ 

• ᐊᒍᓇᑢ ᐁᑲ ᑲᓇᑕᐍᐣᑕᑯᓯᐘᐨ ᐊᐏᔭᐠ ᒋᐘᐸᒪᑢ ᐃᒪ ᐊᑿᒋᐠ ᒪᔭᒼ ᐁᐦᑕ ᐊᐏᔭᐠ ᑲᐏᒋᔭᒪᑢ  

• ᓂᑲᑌᐡᑲᐣ ᐃᒪ ᑲᐃᔑ ᑭᐱᓴᑲᑭᐣ (ᐁᑲ ᑲᐏᒋᓴᑭᒋᓂᐍᐠ) ᐁᑿ ᑲᐃᔑᒥᔑᓂᓇᓂᐘᐠ ᐊᐏᔭᐠ ᐁᑲ ᒪᔭᒼ 

ᑲᐏᒋᔭᒪᑢ ᑭᑲᐯᔓᐏᓂᐠ 

• ᓇᑭᓇᑫ ᑲᓯᐣᒋᐣ᙮  

ᐅᐍ ᑲᐃᔑ ᐊᔭᓂᑯᑐᒋᑲᑌᑭᐣ ᑫᑯᓇᐣ ᒪᐘᐨ ᐃᔑ ᒥᓄᐘᔑᐣ ᑫᐏᒋ ᑲᓇᐍᓂᒥᑎᓯᔭᐣ ᐁᑿ ᑯᑕᑭᔭᐠ ᐊᐏᔭᐠ ᐁᑲ 

ᒋᐏᒋ ᐊᔓᐦᐃᑎᓇᓂᐘᐠ ᐃᐍ COVID-19᙮ 

ᒪᒥᑐᓀᐣᑕᐣ ᒋᑲᑵᒋᒪᐨ ᑭᒪᐡᑭᑭᐏᓂᒼ, ᐊᐘᔑᔑᐏ ᒪᐡᑭᑭᐏᓂᓂ ᓇᐣᑕ ᐅᐘᐸᒪᐘᓱᐏᓂᓂ ᐅᒪᒋᑭᑐᐏᓂᐘᐣ 

ᐊᑭᑕᓱᓂᓂ ᓇᐣᑕ ᒪᒪᑕᐘᐱᑯᐠ ᐅᒋᐘᐸᒥᑎᔦᐠ, ᑭᐡᐱᐣ ᐃᓯᓭᑵᐣ᙮ ᐅᐍ ᑐᒋᑲᑌᐠ ᑲᐏᒋ ᐏᒋᐦᐃᑯᐣ ᐁᑲ ᑫᒍᐍ 

ᒋᐘᐸᒥᑎᔦᐠ ᐃᑵᓂᐘᐠ ᑯᑕᑭᔭᐠ ᐊᐏᔭᐠ᙮  

ᐅᐘᐸᒪᐘᓱ 

ᑲᐘᐸᒪᐘᓱᓇᓂᐘᐠ ᒣᑿᐨ COVID-19 ᑲᒥᐡᑌᐦᓭᐠ ᑕᑷᒋ ᒥᔕᒣᐣᑕᑿᐣ᙮ ᐊᒥᐱᑯ ᐁᐃᓯᓭᐠ ᒋᐏᒋ ᒪᒉᐣᒋᑲᑌᐠ, 

ᑯᑕᒋᓇᓂᐘᐠ ᓇᐣᑕ ᐘᐘᓀᐣᒋᑲᑌᐠ᙮ ᐊᔭᒥᐦᐃ ᒥᓄᔭᐏᐣ ᐸᒥᐦᐃᐍᐏᓂᐠ ᐅᑿᔭᑎᓂᑫᐏᓂᓂ ᐊᐣ COVID-19 

ᑫᑭᔑ ᐸᑲᒥᐡᑲᑫᒪᑲᐠ ᐃᒪ ᑭᐘᐸᒪᐘᓱᐏᐣ ᐘᐍᓇᐦᒋᑫᐏᓂᐠ ᐁᑿ ᑭᑎᐯᐣᒋᑫᐏᓂᐠ ᐃᐡᑿ ᐘᐸᒪᐘᓱᔭᐣ᙮ 

ᑭᐡᐱᐣ ᐁᐏᐘᐸᒪᐘᓱᔭᐣ ᐃᒪ ᐊᑯᓯᐏᑲᒥᑯᐠ ᓇᐣᑕ ᐘᐸᒪᐘᓱᐏᓂᐠ, ᐊᔭᒥᐦᐃ ᒥᓄᔭᐏᐣ ᐸᒥᐦᐃᐏᓂᐠ 

ᐅᑿᔭᑎᓇᒪᑫᐏᓂᓂ ᐅᑵᓂᐘᐣ ᐅᒋ: 

• ᑭᐘᐸᒪᐘᓱᐏᐣ ᐘᐍᓇᐦᒋᑫᐏᐣ 

• ᐊᐣ ᐃᐍ ᑭᐘᐍᓇᐦᒋᑫᐏᐣ ᑫᑭᔑ ᐊᒋᓭᐠ ᐃᐍ ᐅᒋ COVID-19 

ᑲᑵ ᑭᑫᐣᑕᐣ ᐃᐍ COVID-19 ᐅᓇᑯᓂᑫᐏᓀᐦᓴᐣ ᐃᑵᓂᐘᐣ ᐅᒋ ᐏᒋᐦᐃᐍᐏᓇᐣ ᐁᑿ ᐅᑭᐏᑫᐠ᙮ 

ᑭᐡᐱᐣ ᐏᑕᑯᓂᑕᐘᓱᔭᐣ ᐃᒪ ᑭᑲᐯᔓᐏᓂᐠ, ᐊᔭᒥᐦᐃ ᐅᐘᐸᒪᐘᓱ ᐃᐍᓂ: 

• ᐊᔭᑿᒥᓯᐏᐣ ᑫᒋᓇᐨ ᑭᑲᐯᔓᐏᓂᐠ ᒋᒥᓄᔭᓭᐠ 

• ᑭᐡᐱᐣ ᑭᔭᐱᐨ ᑲᐯᔓᐏᓂᐠ ᐘᐸᒪᐘᓱᐏᓇᐣ ᑕᑿᓂᐘᑵᐣ ᒋᑐᒋᑲᑌᑭᐣ ᐅᒪ ᑭᑕᐦᑭᒥᓇᐠ ᓇᐣᑕ 

ᑭᑕᔑᑫᐏᓇᐠ 

ᑭᐡᐱᐣ ᐊᔭᐘᓀᐣ ᐃᐍ COVID-19, ᐊᔭᒥᐦᐃ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫᐏᓂᓂ ᐃᐍᓂ ᐅᒋ ᐊᐣ 

ᑫᑭᔑ ᐸᑲᒥᐡᑲᑯᔭᐣ ᐃᐍ ᒣᑿᐨ ᐘᐸᒪᐘᓯᔭᐣ᙮ ᑿᔭᐠ ᐊᔭᑿᒥᓯᓇᓂᐘᐠ, ᓄᓂᐦᐊᐘᓱᐏᐣ, ᑲᓴᒪᔕᑫᒥᑎᓇᓂᐘᐠ ᐁᑿ 

ᑲᐏᒋᔭᒥᑎᓇᓂᐘᐠ ᐯᔑᑿᔦᐠ ᑲᐃᔑ ᐱᐠᓴᑲᐠ ᐃᑭᑎᓇᓂᐘᐣ ᒋᑐᒋᑲᑌᐠ ᐃᒪ ᑲᐘᐸᒪᐘᓯᓇᓂᐘᐠ᙮ 

ᒥᓄᔭᐏᐣ ᐸᒥᐦᐃᐍᐏᓂᐠ ᐅᑿᔭᑎᓇᒪᑫᐏᓂᓂ ᐅᑲᑭᑕᔑᑕᒷᐣ ᑯᑕᑭᔭᐣ ᒪᐡᑭᑭᐏᓂᐘᐣ ᑭᐣ ᐅᒋ ᓇᐣᑕ ᑭᓂᒐᓂᐡ 

ᑲᐃᔑ ᓇᑕᐍᐣᑕᑿᐠ᙮ 

ᐅᐡᑭᓂᐦᑕᐏᐠ ᐸᒥᐦᐃᐍᐏᐣ 

ᐊᐦᐱ ᑕᐡ ᐘᐸᒪᐘᓱᐣ ᑲᓂᐦᑕᐏᑭᐨ, ᑕᑭᐏ ᐊᔓᐦᐊᑲᓄᐘᐠ ᐃᐍᓂ COVID-19 ᐃᒪ ᐅᒋ ᑯᑕᑭᔭᐠ ᐊᐏᔭᐠ, 

ᐊᒥᑕᐡ ᐁᐃᔑ ᑭᒋᓀᐣᑕᑿᐠ ᒋᔭᒍᓇᑲᓄᐘᐨ ᐊᐣ ᑕᓯᐣ ᐊᐏᔭᐣ ᑫᐯᔑᒋᐦᐃᑯᐘᐨ᙮ 

ᒋᑲᓇᐍᓂᒥᑎᓯᔭᐣ ᐁᑿ ᐊᐍ ᑭᓂᒐᓂᐡ, ᑭᑕᐱᒥᐣᔕᐦᐊᓇᐣ ᑲᐃᔑᐏᒋᑲᑌᐠ ᒋᑐᒋᑲᑌᓂᐠ ᑲᐃᔑᐯᔑᑯᐨ ᐊᐏᔭ ᒋᔑ 

ᐊᔭᑿᒥᓯᐨ ᑐᑕᒧᐏᓇᐣ᙮ 

ᓂᑎᑭᑎᒥᐣ ᒋᓄᓂᐦᐊᐘᓯᓇᓂᐘᐠ ᐊᓇᐱ ᐱᑯ ᐃᓯᓭᐠ ᒋᑭᑐᒋᑲᑌᐠ᙮ ᒥᔑᓂᐘᔦᐠ ᐅᒋᒥᓄᓭ ᐃᐍ ᐁᑿ ᒪᐘᐨ 

ᐅᒋᑲᓇᐍᐣᒋᑫᓭ ᐃᑵᓂᐘᐣ ᐅᒋ ᐊᔓᐦᐃᐍᐏᓇᐣ ᐁᑿ ᐊᑯᓱᐏᓇᐣ ᒥᑐᓂ ᐱᑯ ᒣᑿᐨ ᑲᐅᐡᑭ ᓂᐦᑕᐏᑯᐨ ᐁᑿ ᑲᐱᒥ 

ᐊᐘᔑᔑᐏᐨ᙮ ᑲᐏᐣ ᐃᐍ ᒍᒍᔕᐳ ᒋᑭᑫᐣᑕᑿᐠ ᒋᐏᒋ ᐊᔓᐦᐃᐍᒪᑲᐠ ᐃᐍ COVID-19᙮ ᓄᓂᐦᐊᐘᓱᐏᐣ 

ᑿᔭᑎᓂᑫᒪᑲᐣ ᑲᑭᒋᓀᐣᑕᑿᑭᐣ ᒥᒋᒪᐣ ᐊᐍ ᐅᒋ ᑭᓂᒐᓂᐡ᙮ 

ᑭᐡᐱᐣ ᓇᑿᑭᐣ ᑌᐻ ᐁᔭᑯᓯᔭᐣ ᓇᐣᑕ ᑭᑲᑵᒋᐦᐃᑯᐏᐣ ᐁᐃᑭᑐᒪᑲᐠ ᐁᔭᑯᓯᔭᐣ ᐃᐍ COVID-

19 

ᓇᑐ ᐊᔭᑿᒥᓯᐏᓇᐣ 

ᑭᐡᐱᐣ ᐊᔭᐘᓀᐣ ᓇᐣᑕ ᐁᐃᓀᐣᑕᒪᐣ ᐁᔭᐘᓀᐣ ᐃᐍ COVID-19, ᑭᑕ ᓴᑲᑭᐣᑎᐢ ᐃᒪ ᑭᑲᐯᔓᐏᓂᐠ᙮ ᑭᑕᑭ 

ᑕᑯᓇ ᐏᓂᑯ ᑭᔭᐱᐨ ᑭᓂᒐᓂᐡ ᒋᓴᒥᐡᑯᑕᑎᔦᐠ ᑭᐘᔕᑲᔨᐘᐠ ᐃᒪ ᐯᔑᑿᐣ ᐱᐠᓯᑲᒥᑯᐠ ᑲᐃᔑ ᐊᔭᐘᐨ, ᐃᐍ ᑌᐻ ᒪᔭᒼ 

ᒣᑿᐨ ᐁᔭᓂᐸᐯᔑᒋᐦᐃᑎᔦᐠ ᐁᑿ ᐁᓄᓂᐦᐊᐘᓯᔭᐣ᙮ 

ᑭᑕ ᐊᔭᑿᒥᓯ ᐁᑲ ᒋᑕᔑ ᐊᔓᐦᐊᐨ ᐊᑯᓯᐏ ᒪᐣᒍᔕᐣ ᐊᐍ ᑭᓂᒐᓂᐡ᙮ 

• ᐊᐦᐱ ᐁᑭᐡᑯᓯᐨ, ᑭᑭᐡᑲᐣ ᒪᐡᑭᑭᐏ ᐊᑯᐏᐣᑵᐱᓱᐣ ᒣᑿᐨ ᐯᔑᑿᐣ ᐱᐠᓯᑲᒥᑯᐠ ᐁᔭᔭᐣ ᐃᒪ ᑲᐃᔑ ᐊᔭᐨ ᐊᐍ 

ᑭᓂᒐᓂᐡ᙮ 

o ᑭᐡᐱᐣ ᑕᑿᓂᑵᐣ, ᑿᔭᐠ ᑭᑭᐡᑲᐣ ᑲᒥᓄᐘᐡᒋᑲᑌᐠ ᐁᑿ ᑲᒥᓄᐡᑭᑲᑌᐠ ᑲᐏᐣ ᒪᐡᑭᑭᐏ ᐊᑯᐏᐣᑵᐱᓱᐣ 

• ᑲᓯᐣᒋᐣ ᓇᑭᓇᑫ, ᐃᒪ ᑌᐻ ᒪᐘᐨ ᒷᔦ ᓴᒥᓇᐨ ᑭᓂᒐᓂᐡ᙮ 

• ᑲᓯᓇᐣ ᐁᑿ ᐸᔭᑭᓇᓂᐣ ᑲᐃᔑᒪᐡᑲᐏᓴᑲᑭᐣ ᐁᑿ ᑫᑯᓇᐣ ᒧᔕᐠ ᑲᓴᓴᒥᓇᒪᓂᐣ᙮ 

• ᑭᐡᐱᐣ ᐯᔑᑿᐣ ᓂᐯᐏᑲᒥᑯᐠ ᐃᔑᓂᐸᔦᐠ ᐊᐍ ᑭᓂᒐᓂᐡ: 

o ᑫᒋᓇᑐᐣ ᐃᐍ ᐱᐠᓯᑲᒥᐠ ᒋᐏᒋ ᐱᑎᑫᓂᐍᓭᐠ 

o ᒪᐘᐨ ᑲᑵᑭᒋ ᓂᑲᑌᐡᑯᑕᑎᐠ ᐃᒪ ᑭᐣ ᐁᑿ ᑭᓂᒐᓂᐡ 

ᐊᔭᑿᒥᓯᐣ ᒣᑿᐨ ᓄᓂᐦᐊᐘᓯᔭᐣ 

ᒣᑿᐨ ᓄᓂᐦᐊᐘᓯᔭᐣ ᑭᓂᒐᓂᐡ: 

• ᐊᐦᑐᐣ ᑲᐸᔭᑲᐠ ᑲᓯᑿᓂᑭᐣ ᐃᒪ ᑲᑕᔑᓄᓂᐦᐊᐘᓯᔭᐣ ᐊᐱᑵᔑᒧᓂᐠ (ᑭᐡᐱᐣ ᐊᐸᒋᑐᐘᓀᐣ ᐯᔑᐠ) ᑕᐦᔁ 

ᐊᐸᒋᑐᔭᐣ 

• ᑲᓯᓇᐣ ᐊᐣ ᐃᐍ ᐱᑯ ᒍᒍᔑᒥᐠ ᐏᑯᐍᐸᐦᐃᑲᐣ ᐸᔭᑕᐠ ᒷᔦ ᐁᑿ ᐃᐡᑿ ᐊᐸᑕᐠ ᐅᑵᓂᐘᐣ ᒋᑐᑕᒪᐣ: 

o ᑲᓯᓇᒪᐣ ᐃᐍ ᐏᑯᐍᐸᐦᐃᑲᐣ ᐁᑿ ᐊᐃᐘᒋᑲᓇᐣ ᑕᐦᔁ ᑲᐃᐡᑿ ᐊᐸᑕᑭᐣ ᑲᐃᓇᑲᓂᔓᑊ 

ᒋᔭᐸᒋᐦᐊᑲᓄᐨ ᐁᑿ ᑲᑭᔓᐘᑲᒥᐠ ᓂᐱ 

o ᑲᓯᓂᑲᑌᐠ ᑭᔕᑲᒥᑌᐘᐳᐠ ᓇᐣᑕ ᒥᑕᓱ ᓇᐣᑕ ᓂᔭᓄᔕᑊ ᑲᔭᒋᓭᐨ ᐱᓱᒥᑲᐣ 

• ᑲᐏᐣ ᐏᒋᔭᐸᒋᑐᑭᐣ ᒍᒍᔕᐳᐘᐱᑯᐣ ᓇᐣᑕ ᒍᒍᔕᐳ ᐏᑯᐱᒋᑲᓇᐣ 

ᐅᓴᒼ ᑭᑭᒋᔭᑯᓯᓇᑐᐠ ᒋᑭᓄᓂᐦᐊᐘᓯᔭᐣ ᓇᐣᑕ ᒋᑭᑿᔭᑎᓇᒪᐣ ᑲᐃᔑᐱᒥ ᐸᒥᐦᐊᑲᓄᐨ ᐊᐘᔑᐡ᙮ ᑭᐡᐱᐣ ᑕᐡ, ᑲᑵᒋᒼ 

ᑲᒥᓄᔭᐨ ᐊᐏᔭ ᑲᑭᔑᑭᐨ ᒋᔭᔕᒪᒋᐣ ᐁᑿ ᒋᐸᒥᐦᐊᒋᐣ ᑭᓂᒐᓂᔕᐣ᙮ ᐃᓯᓭᑭᐸᐣ, ᑭᓂᒐᓂᐡ ᑲᐸᒥᐦᐃᑯᐨ ᐊᐍ ᐊᐏᔭ 

ᐃᒪ ᑲᐏᒋᔭᒪᔦᐠ ᑭᑲᐯᔓᐏᓂᐠ ᑕᑭᔑᒥᓄᐘᔑᓄᐸᐣ᙮ ᑕᑭ ᐊᔭᑐᐠ ᐃᐍ COVID-19 ᐃᒪ ᑲᐯᔓᐏᓂᐠ, ᑭᓂᒐᓂᐡ 

ᐅᑐᐸᒥᐦᐃᐍᒪᐣ ᑕᑭ: 

• ᓂᑲᑌᐡᑲ ᐃᒪ ᑲᐃᔑᒪᒪᐏᐡᑲᓂᐘᐠ ᐊᐦᑯ (ᑐᑲᐣ ᐯᔑᑿᐣ ᐱᐠᓯᑲᒥᑯᐠ) ᓇᐣᑕ ᑫᒍᐍ ᐊᐏᔭ ᐯᔑᒋᐘᐸᒥᐠ 

o ᐁᑲ ᑕᐡ ᐅᐍ ᑭᐃᓯᓭᐠ, ᐅᑵᓂᐘᐣ ᑕᑭᑐᑕᒧᐘᐠ: 

 ᒋᓇᐘᒋᓂᐘᐨ ᐊᐏᔭᐠ ᑲᐘᐸᒥᑎᐘᐨ, ᐊᒋᓇ ᐱᑯ, ᐁᑲ ᒪᐘᐨ ᒋᑲᑵᑭᒋ ᓂᑲᑌᐡᑯᑕᑎᐘᐨ 

 ᑿᔭᐠ ᒋᑭᑭᐡᑲᒧᐘᐨ ᐊᑯᐏᐣᑵᐱᓱᓇᐣ ᓇᐣᑕ ᑿᔭᐠ ᑲᐃᔑᓇᑯᒋᑲᑌᐠ ᐃᐍ ᑲᐏᐣ ᒪᒋᔑᑫᐏ 

ᐊᑯᐏᐣᑵᐱᓱᐣ 

• ᐁᑲ ᑫᒍᐍ ᒋᐯᔓᒋᐦᐃᑿ 

o ᑭᐡᐱᐣ ᑫᒍᐍ ᐯᔓᒋᐦᐃᑿ ᓇᑕᐍᐣᑕᑿᐠ ᒋᐃᓯᓭᐠ, ᐅᑲᑭᑭᐡᑲᓇᐘ ᐊᑯᐏᐣᑵᐱᓱᓂᓂ 

 ᑭᐡᐱᐣ ᐁᑲ ᐃᑵᓂᐘᐣ ᑕᑿᑭᐣ, ᐅᑕᑭ ᑭᑭᐡᑲᓇᐘ ᑿᔭᐠ ᑲᐃᔑᓇᑯᒋᑲᑌᓂᑭᐣ ᐊᑯᐏᐣᑵᐱᓱᓇᐣ 

• ᒋᑲᓯᐣᒋᐘᐨ ᓇᑭᓇᑫ 

ᐅᑭᐏᑫᐠ ᐃᐡᑿ ᓂᐦᑕᐏᑭᐨ ᑭᓂᒐᓂᐡ 

ᑲᐃᐡᑿ ᓂᐦᑕᐏᑭᐨ ᑭᓂᒐᓂᐡ, ᑭᑐᑌᒪᐠ ᐁᑿ ᑭᑎᐯᐣᒋᑫᐏᓂᐠ ᐊᐏᔭᐠ ᑕᐏᐱᑭᐏᑫᐘᐠ ᐁᑿ ᒋᐘᐸᒪᐘᐨ 

ᑭᓂᒐᓂᔕᐣ᙮ ᐅᑭᐏᑫᐠ ᑕᑭ ᐊᒍᓇᑲᓄᐘᐠ ᑫᑕᓯᐘᐨ ᒋᐏᒋ ᐊᒍᓂᑲᑌᐠ ᐃᐍ ᐊᔓᐦᐃᐍᐏᐣ ᐃᐍ COVID-19᙮ 

ᐅᐍ ᑕᑭᐏᒋ ᐊᓂᒪᐣ, ᔕᑯᐨ ᑭᒋᓀᐣᑕᑿᐣ ᒋᑲᓇᐍᓂᒪᑢ ᑭᑎᐯᐣᒋᑫᐏᓂᐠ ᐊᐏᔭᐠ ᑫᐏᒋ ᒥᓄᓭᐘᐨ᙮  

ᒪᒥᑐᓀᐣᑕᐣ ᒋᒧᒋᑭᑐᔭᐣ ᑭᐘᐸᒪᐘᓱᐏᐣ ᐃᒪ ᒪᒪᑕᐘᐱᑯᐠ ᑭᐏᑲᒥᑐᐏᓂᐠ ᐁᑿ ᐊᐸᒋᑐᐊᔭᓂᐣ ᒪᒪᑢᐱᑯ 

ᐊᐸᒋᒋᑲᓇᐣ᙮ 

ᑭᐡᐱᐣ ᐘᐍᓇᐦᒋᑫᐘᓀᐣ ᑫᒍᐍ ᒋᐘᐸᒥᑎᔦᐠ ᐊᐣᑕᐏ ᑭᐏᑫᔭᐣ, ᐱᒥᑐᑕᓂᐣ ᐅᑵᓂᐘᐣ:  

• ᑫᐃᑭᑐᐘᑵᐣ ᐃᑵᓂᐘᐠ ᑭᑕᔑᑫᐏᓂᐠ ᒥᓯᐍ ᐱᑯ ᒥᓄᔭᐏᓂᐠ ᐅᓂᑲᓂᑕᒪᑫᐠ ᐃᐍᓂ ᐅᒋ ᑭᑕᓯᓇᓂᐘᐠ 

ᒪᒪᐏᐡᑲᓂᐘᐠ  

• ᑯᑕᑭᔭᐣ ᑲᐃᑭᑐᓇᓂᐘᐠ ᒋᑐᒋᑲᑌᑭᐣ ᐃᒪ ᒥᓯᐍ ᐱᑯ ᒥᓄᔭᐏᓂᐠ ᐘᐍᓇᐦᒋᑫᐏᓇᐣ, ᐃᐍ ᑲᔦ ᑲᐃᔑ 

ᐯᔑᑯᓇᓂᐘᐠ ᑲᓇᐍᓂᒥᑎᓱᐏᓂᐠ ᑐᑕᒧᐏᓇᐣ   

ᑫᒋᓇᐨ ᑫᒍᐍ ᑲᑭᐏᑲᒥᑎᓇᓂᐘᐠ ᒪᐘᐨ ᑫᐃᔑ ᐊᒍᓭᐠ ᑫᐏᒋ ᐊᔓᐦᐃᑎᓇᓂᐘᐠ ᒋᓇᐦᑌᐠ, ᑐᑲᐣ ᐊᑿᒋᐠ ᓇᐣᑕ ᑲᐃᔑ 

ᐸᑭᓂᐍᐠ ᐱᑕᑲᒥᐠ᙮ ᑲᑵᒋᒥᐠ ᐅᑭᐏᑫᐠ ᐅᑵᓂᐘᐣ: 

• ᑭᑲᐯᔓᐏᓂᐠ ᑕᓇᐱᐣ ᑭᐡᐱᐣ ᐁᔭᑯᓯᐘᑵᐣ 

• ᑭᑭᐡᑲᐣ ᐊᑯᐏᐣᑵᐱᓱᐣ 

• ᒪᐘᐨ ᑲᑵ ᑭᒋ ᓂᑲᑌᐡᑯᑕᑎᐠ ᑭᐣ ᐁᑿ ᑭᓂᒐᓂᐡ 

• ᑲᓯᐣᒋᐣ ᐊᐣᑕᐏ ᑭᐏᑫᔭᐣ 

ᑲᔭᔭᓂᑯᓂᑲᑌᑭᐣ ᑲᐃᔑᐯᔑᑯᓇᓂᐘᐠ ᑲᓇᐍᓂᒥᑎᓱᐏᐣ ᒪᐘᐨ ᐃᔑ ᒥᓄᓭ ᐃᐍ ᓄᑯᒼ ᒣᑿᐨ ᑫᐏᒋ ᑲᓇᐍᓂᒪᑢ 

ᑭᑎᐯᐣᒋᑫᐏᓂᐠ ᐊᐏᔭᐠ ᐃᐍᓂ ᐅᒋ COVID-19, ᐊᓂᑯ ᑲᑭᓇ ᐊᐏᔭ ᐁᐃᓯᓭᑵᐣ ᐃᐍᓂ ᐅᒋᐡᑕᐦᐅᑯᓂᐘᐣ᙮ 

ᒪᒥᑐᓀᐣᒋᐏᓂᐠ ᒥᓄᔭᐏᐣ 

ᑲᐏᓂᒐᓂᔑᓇᓂᐘᐠ ᑭᒋ ᐊᒋᓭ ᐃᒪ ᑎᐯᐣᒋᑫᐏᓂᐠ᙮ ᑲᒧᐡᑐᔭᓂᐣ ᒥᔑᐣ ᐃᓇᒪᒋᐦᐅᐏᓇᐣ ᐊᒥᐱᑯ ᐁᓂᑕ ᐃᓯᓭᐠ 

ᐁᑿ ᐊᒥ ᐁᐃᔑ ᐊᔢᐸᒋᑲᑌᐠ ᐃᐍ᙮ ᑭᐣ ᒪᐘᐨ ᑿᔭᐠ ᑭᑭᑫᓂᒥᓯ ᐁᑿ ᐊᐍ ᑭᓂᒐᓂᐡ᙮ ᑭᐡᐱᐣ ᐃᓀᐣᑕᒪᐣ 

ᐁᓇᑕᐍᐣᑕᒪᐣ ᒋᓇᑭᓂᑲᑌᐠ ᐏᒋᐦᐃᑯᓱᐏᐣ ᐁᑿ ᐏᒋᑲᐸᐏᑕᑫᐏᐣ, ᑭᒋᓀᐣᑕᑿᐣ ᒋᑲᑵᑎᐱᓇᒪᐣ ᐃᐍ᙮ 

ᑭᐡᐱᐣ ᑭᐣ ᓇᐣᑕ ᐊᐏᔭ ᑲᓴᑭᐦᐊᐨ ᐁᐸᑲᒥᐡᑲᑯᔭᓂᐣ ᒧᐡᑐᐏᓇᐣ ᑲᐏᒋᒥᑯᐡᑲᑌᐣᑕᒥᐦᐃᑯᔭᓂᐣ, ᓇᐢᑲᒪᐣ 

ᐏᒋᐦᐃᑯᓱᐏᓇᐣ ᑲᐏᒋᐦᐃᑯᓇᐣ ᐏᐸᐨ ᓇᐘᐨ ᑫᐏᒋ ᒥᓌᒪᒋᐦᐅᔭᐣ᙮ ᑲᐅᓂᑭᐦᐃᑯᒪᐏᓇᓂᐘᐠ ᒣᑿᐨ COVID-19 

ᑕᑭᐏᒋ ᐊᓂᒥᓭ, ᔕᑯᐨ ᒥᔑᓇᑎᓄᐣ ᐊᐸᒋᒋᑲᓇᐣ ᑲᑕᑿᑭᐣ᙮ 

ᓂᔕᔑᑭᒪᒥᓇᐠ ᐅᓂᑭᐦᐃᑯᒪᐠ ᒋᑕᔑᑕᒷᐘᐨ ᒪᒥᑐᓀᐣᒋᑫᐏᐣ ᒥᓄᔭᐏᓂᐠ ᐃᑵᓂᐘᐣ: 

• ᐅᑎᐯᐣᒋᑫᐏᓂᐘᐣ 

• ᐅᑐᑌᒥᐘᐣ 

• ᐅᑕᔑᑫᐏᓂᐘᐠ ᐏᒋᐦᐃᐍᐏᓇᐣ 

• ᒥᓄᔭᐏᐣ ᐸᒥᐦᐃᐍᐏᓂᐠ ᐅᑐᑿᔭᑎᓂᑫᒧᐘᐣ 

ᐠᔭᐱᐨ ᐏᑕᒪᑫᐏᓇᐣ ᓇᑕᐍᐣᑕᒪᐣ, ᐃᒪ ᐃᔑ ᐘᐸᑕᐣᒪᒪᑕᐘᐱᑯᓯᐠ Canada.ca/coronavirus ᓇᐣᑕ ᐃᒪ 

ᐃᔑᑭᑎᐣ 1-833-784-4397 

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᑭᑭᐡᑿᐘᓱᐏᓂᐠ, ᐃᓇᐱᐣ ᐃᒪ: www.pregnancyinfo.ca  

